
					Prawfddarllenwyd y dudalen hon

Derbyniwch addysg yr awr hon,

A byddwch ddoethion hefyd;

Nac ymwrthodwch byth â hi,

Cyfrana i chwi fywyd.



Gwyn fyd y dyn wrandawo ar

Fy eres ddoethgar eiriau,

Gan wylio'n ddyfal a didawl

Yn rasawl wrth fy nrysau.



Y neb a'm caffo i mewn pryd

Gaiff fywyd yn dragywydd,

Meddiannu hefyd byth a wna

Ewyllys da yr Arglwydd.



Ond sawl a becho'n f'erbyn i,

Mae'n rhaid ei gosbi'n ddiau;

A'i unig enaid y gwna gam,

Fe syrth i ddryglam angau.








	DIARHEBION IX



Er hawddgar dŷ, Doethineb fâd

A loywdeg adeiladodd,

A'i saith ardderchawg golofn lawn

Yn weddus iawn a naddodd.



Ei hanifeiliaid glân, dihaint,

I wledda'r saint, a laddodd;

Ei melus win cymysgu wnaeth,

A'i bwrdd a helaeth huliodd.



Hi yrodd ei morwynion cu

I bur weinyddu'n addas,

